
Република Македонија
МИНИСТЕРСТВОТО ЗА ИНФОРМАТИЧКО ОПШТЕСТВО И АДМИНИСТРАЦИЈА
ПРЕДЛОГ НА ЗАКОН
ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ДРЖАВНИТЕ СЛУЖБЕНИЦИ
Скопје, Февруари  2011 година

ВОВЕД 
I. ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

  Во Законот за државните службеници („Службен весник на РМ” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08, 6/09, 114/09, 35/10 и 167/10), се уредува статусот, правата, должностите и одговорностите, системот на плати и надоместоци на плати на државните службеници, како и надлежноста на Агенцијата за администрација.
Со Законот за изменување и дополнување на Законот за државни службеници („Службен весник на Република Македонија“ бр. 167/10) извршени се измени и дополнувања на законот во кои по нивната примена од 01.01.2011 година, утврдени се усогласувања на надлежноста согласно Законот за организација и работа на органите на државната управа („Службен весник на Република Македонија“ бр. 58/00, 44/02, 82/08 и 167/10), како и номотехничкото усогласување на Законот, поради функционалнa примена во пракса.

Исто така, со Законот за изменување и дополнување на Законот за организација и работа на органите на државната управа („Службен весник на Република Македонија“ бр. 167/10) извршени се измени и дополнувања на Законот за организација и работа на органите на државната управа („Службен весник на РМ“ бр.58/00, 44/02 и 82/08), со кои се уредува надлежноста на органите на државната управа, видовите на органи и тоа министерствата, органите во состав на министерствата, самостојните органи на државната управа и управните организации, извршена е трансформација на Министерството за информатичко општество во Министерство за информатичко општество и администрација. 
Последователно на новата надлежност на Министерството за информатичко општество и администрација, покрај другите надлежности, министерството  има надлежност од областа на државната администрација и е одговорно министерство за реформа во државната администрација, за подготовка на законските и подзаконските акти, за развојот на политиките и стандардите за управување со човечките ресурси и за следење на вработувањето и раководењето со човечките ресурси во државната и јавната служба.
Со членот 26-а став (2) од Законот за организација и работа на органите на државната управа, Државниот управен инспекторат е орган во состав на Министерството за информатичко општество и администрација.
Со цел надградба на законот и негово усогласување со извршените измени и дополнувања на Законот за организација и работа на органите на државната управа, се предлагаат соодветни измени и во Законот за државните службеници  кои имаат за цел номотехничкo усогласување, како и и негово усогласување со надлежностите на Министерството за информатичко општество и администрација.
II. ЦЕЛИ, НАЧЕЛА И ОСНОВНИ РЕШЕНИЈА

Цел на Законот е да се утврдат усогласувањата на надлежноста согласно Законот за организација и работа на органите на државната управа („Службен весник на Република Македонија“ бр. 58/00, 44/02, 82/08 и 167/10), како и номотехничкото усогласување на Законот, поради функционалнa примена во пракса.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
           За спроведување на овој закон не се потребни дополнителни финансиски средства од Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

           За спроведување на овој закон не се потребни дополнителни финансиски средства од Буџетот на Република Македонија .
ПРЕДЛОГ НА ЗАКОН

ЗА ИЗМЕНУВАЊЕ И ДОПОЛНУВАЊЕ НА 

ЗАКОНОТ ЗА ДРЖАВНИТЕ СЛУЖБЕНИЦИ

Член 1

Во Законот за државните службеници („Службен весник на Република Македонија“ бр. 59/00, 112/00, 34/01, 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08, 06/09 114/09, 35/10 и 167/10), во членот 6 по ставот (5) се  додава нов став (6), кој гласи: 
(6) Содржината и начинот на подготовката на актите за внатрешна организација и систематизација на работните места ја пропишува министерот за информатичко општество и администрација (во понатамошниот текст: министерот).
Член 2

Во член 10 во ставот ( 2)  зборот „раководен“ се брише.

Член 3
Во член 16 во став (1) зборовите „психолошки тест, тест за интегритет“ се бришат.

Ставовите (4) (5) и  (7) се бришат.
Ставот (6) станува став (4) 
Во  ставот (8) кој станува став (5) зборовите „директорот на“ се бришат.
Член 4
Во член 17 -а по ставот (1) се додаваат три  нови става (2), (3) и (4)  кои гласат:  
„(2)  Избраниот кандидат полага психолошки тест и тест за интегритет“. 

„(3) Мислењето од спроведениот психолошки тест и тест за интегритет од ставот (2) на овој член, ангажираното стручно лице го доставува до органот од членот 3 став (2) од овој закон.
(4) Психолошкиот тест и тестот за интегритет со избраниот кандидат се спроведува во рок од 10 дена, но не во рок пократок од 5 дена од денот на донесувањето на Одлуката за избор
Ставовите (2), (3),(4), (5), (6),  (7), (8),  (9), (10), (11) и (12) стануваат (5), (6), (7) ,(8), (9) (10),  (11),  (12) , (13) и (14)
Ставот  (11),  станува став (14)  
              Став (12) станува став (15)
Член 5

По член 17-а се додава нов член 17 б кој гласи:
Член 17 – б

(1) Психолошкиот тест со кој се проверуваат социјалните способности на избраниот кандидат за извршување на работите и задачите во државната служба се состои од меѓународно признати психолошки тестови.
  
   (2)
 Тестот за интегритет со кој се проверуваат етичките и моралните вредности на кандидатот се состои од:

- тест кој се спроведува во писмена форма, врз основа на стандардно утврдена листа на прашања и 


- устен ден кој подразбира проверка на знаењата на кандидатот  и можноста за изразување, елоквенција и разбирање на значењето на државната служба преку давање на одговори на прашањата од општа култура.
(3) За спроведување на психолошкиот тест и тестот за интегритет Агенцијата ангажира лиценцирани стручни лица од независна и целосно акредитирана професионална институција.

. 

Член 6
Досегашниот член 17-б станува член 17 -в
Член 7
Во член 17-к  по ставот (2) се додава нов став (3) кој гласи:
„(3) По исклучок од ставот (2) на овој член, во органот од членот 3 став (2) од  овој закон кој е новоформиран или во кој нема раководен државен службеник, секретар или државен секретар, ментор е државен службеник во исто или повисоко звање од државниот службеник кој е на пробна работа”.
Ставовите (3), (4) и (5), стануваат ставови (4), (5) и (6).
Член 8

Во член 70 став во ставот (2) запирката по зборовите „раководен државен службеник“ се заменува со сврзинкот „и“.

Член 9

Во член 78 во ставот  (5) „зборовите „Од ставот (6) на овој член“ се бришат, 
во ставот (6) зборовите „се утврдува со акт на Агенцијата“ се заменуваат со зборовите „ја пропишува министерот“.
Член 10
Во член 79-а во ставот (4)  зборовите „од член 78 став (6) од овој закон“ се заменуваат со зборовите „согласно  член 78 став (5) од  овој закон“. 
Член 11


Во член 81–г ставот 1, алинеа 6, зборот „администрацијата“ се заменува со зборот „трудот“. 

Член 12
Во член 82-и во ставот (1) зборовите „Државниот инспекторат за администрација“ се заменуваат со зборовите „Државниот управен инспекторат“, а по зборот закон на крајот на  реченицата се додаваат зборовите „освен надзорот кој што согласно закон е во надлежност на друг државен орган“, во ставот (3) зборовите „во Законот за инспекциски надзор“ се заменуваат со зборовите „ со закон“.
Член 13
Во член 82-љ во ставот (1) зборовите „Државниот инспекторат за администрација “ се заменуваат со зборовите  „Државниот управен инспекторат“, а зборовите ,,од членот 7 став 2 на овој закон“ се бришат

Во ставот (2) зборовите ,,Државниот инспекторат за администрација“ се заменуваат со зборовите ,,Државниот управен испекторат“.
Член 14
Одредбите од член 5 од овој закон ќе отпочнат да се применуваат по шест месеци  од денот на влегувањето во сила на овој закон. 
Член 15
Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ-ЗАКОНОТ ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ДРЖАВНИТЕ СЛУЖБЕНИЦИ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ 
Во Законот кој се предлага, се врши изменување и дополнување на Законот за државните службеници („Службен весник на РМ” бр. 59/00, 112/00, 34/01 103/01, 43/02, 98/02, 17/03, 40/03, 85/03, 17/04, 69/04, 81/05, 61/06, 36/07, 161/08, 6/09, 114/09, 35/10 и 167/10), со кој се уредени статусот, правата, должностите и одговорностите, како и системот на плати и надоместоци на плати на државните службеници, а во насока на утврдување на усогласувањето со Законот за организација и работа на органите на државната управа во поглед на органот кој го врши надзорот на примената на Законот за државните службеници и подзаконските акти, како и номотехничко усогласување со Законот поради функционална примена на Законот во пракса.
Предлогот на Законот содржи 15 одредби. 
Со членовите од 1 до 10 на овој закон се вршат  измени и дополнувања во делот на Законот за државни службеници кои се однесуваат на усогласувања на надлежноста согласно Законот за организација и работа на органите на државната управа („Службен весник на Република Македонија“ бр. 58/00, 44/02, 82/08 и 167/10), како и номотехничкото усогласување на Законот, поради функционална примена на Законот во пракса.

Со членот 11 се враќа претходното решение во членот 81-г, алинеа 6 и се врши исправка на направената грешка.

Со член  12 на овој закон се  врши  измена член 82–и од законот,  во делот  кој се однесува на вршењето на надзорот на примената на Законот за државните службеници и подзаконските акти. Измените се предлагаат со оглед на тоа што со Законот за организација и работа на органите на државната управа утврдено е дека Државниот управен инспекторат е орган во состав на Министерството за информатичко општество и администрација, и овој орган се овластува да врши надзор над примената на Законот за државни службеници. Со оглед на фактот што со закон може да се утврди и надлежност на повеќе органи од нивната надлежност, со измените и дополнувањата на ставот  (1) од членот 82- и се дава можност во случај утврдени согласно закон да биде во надлежност на друг државен орган. Во овој правец ваква надлежност е утврдена со членот 81 –г став (1) алинеја 6 за Инспекцијата на трудот која како надлежен орган има право и обврска да врши надзор над постапките за вработување на државните службеници. 
Со членот 13 се врши усогласување во членот 82-љ од законот во поглед на надлежност на  Државниот управен инспекторат. 

Со членот 14 се определува одложна примена на ставовите (4) и (5) од членот 16 од Законот за државните службеници со кој се уредени психолошкиот тест и тестот за интегритет, со цел  обезбедување на услови за нивно спроведување.

Со членот 15 се уредува  завршната одредба во која е содржан рокот за влегување во сила на Законот. 

II. МЕЃУСЕБНА ПОВРЗАНОСТ НА РЕШЕНИЈАТА 

СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со две категории, така што првите се однесуваат на усогласување на надлежноста со Законот за организација и работа на органите на државната управа, а додека пак вторите се однесуваат на номотехничките усогласувања поради функционална примена на Законот во пракса.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Во предложените решенија се врши усогласување на надлежноста со Законот за организација и работа на органите на државната управа, како и  номотехничките усогласувања, со што ќе се обезбеди функционална примена на законот во пракса. 

Истотака се врши усогласување со Законот за организација и работа на органите на државната управа во поглед на надлежностите на Државниот управен инспекторат за вршење надзор над примената на прописите кои се однесуваат на прописите кои се однесуваат на државните службеници.

ТЕКСТ НА ОДРЕДБИТЕ ОД ЗАКОНОТ ЗА ДРЖАВНИТЕ СЛУЖБЕНИЦИ 
КОИ СЕ МЕНУВАААТ ИЛИ ДОПОЛНУВААТ 
Член 6
(1) Во државната служба, во зависност од видот на образованието, работното искуство, одговорноста и сложеноста на работните задачи, се утврдуваат 13 звања систематизирани во три групи:

-
I раководни,

-
II стручни и

-
III стручно-административни.

(2)
Раководни звања се:

-
генерален секретар, секретар на градот Скопје и секретар на општина (во натамошниот текст: секретар),

-
државен советник со стекнати 300 кредити според ЕКТС или завршен VII/1 степен и најмалку шест години работно искуство во струката, од кои две години во државната служба,

-
раководител на сектор со стекнати 300 кредити според ЕКТС или завршен VII/1 степен и најмалку пет години работно искуство во струката, од кои две години во државната служба,

-
помошник раководител на сектор со стекнати 300 кредити според ЕКТС или завршен VII/1 степен и најмалку четири години работно искуство во струката, од кои една година во државната служба и

-
раководител на одделение со стекнати 300 кредити според ЕКТС или завршен VII/1 степен и најмалку четири години работно искуство во струката, од кои една година во државната служба.

(3)
Стручни звања се:

-
советник со стекнати најмалку 240 кредити според ЕКТС или завршен VII/1 степен и најмалку три години работно искуство во струката,

-
виш соработник со стекнати најмалку 180 кредити според ЕКТС или завршен VII/1 степен и најмалку две години работно искуство во струката,

-
соработник со стекнати најмалку 180 кредити според ЕКТС или завршен VII/1 степен и најмалку една година работно искуство во струката и

-
помлад соработник со стекнати најмалку 180 кредити според ЕКТС или завршен VII/1 степен и без работно искуство.

(4)
Стручно-административни звања се:

-
самостоен референт со завршено више или средно образование и најмалку три години работно искуство во струката,

-
виш референт со завршено више или средно образование и најмалку две години работно искуство во струката,

-
референт со завршено више или средно образование и најмалку една година работно искуство во струката и

-
помлад референт со завршено више или средно образование и без работно искуство.

(5)  На  предлог  на  Министерството за информатичко општество и администрација (во натамошниот текст Министерството), Владата  на  Република Македонија донесува уредба за описот на звањата утврдени со овој закон.

Член 10 

(1) Секретарот се именува од редот на раководни државни службеници, со завршено високо образование и најмалку три години работно искуство во раководно звање во државната служба.

     
(2) По исклучок од ставот (1) на овој член за секретар може да се именува лице вработено во јавната администрација со завршено високо образование, три години работно искуство на раководно работно место и положен испит за раководен државен службеник.

Член 15

   
(1) Агенцијата формира Комисија за селекција на државен службеник (во натамошниот текст: Комисијата за селекција) која ја спроведува постапката од членот 16 став (1) на овој закон.

     
(2) Комисијата за селекција е составена од државни службеници, и тоа претседател и два члена од кои претседателот и еден член се од органот од членот 3 став (2) на овој закон, а еден член е од Агенцијата, при што се обезбедува начелото на соодветна и правична застапеност на граѓаните кои припаѓаат на сите заедници.

     
(3) Претседателот на Комисијата за селекција е раководителот на одделението, односно секторот во кој се вработува државен службеник, а другиот член на Комисијата од органот на членот 3 став (2) на овој закон по правило е раководителот или друг државен службеник од одделението, односно секторот за управување со човечки ресурси.. 

     
(4) По исклучок од ставот (3) на овој член, во органот од членот 3 став (2) на овој закон, во кој нема раководни државни службеници, претседателот на Комисијата за селекција се определува од редот на стручните државни службеници.

     
(5) Во новоформираните органи, во кои нема вработени државни службеници, Комисијата за селекција е составена од државни службеници вработени во Агенцијата.

Член 16

(1) Постапката за селекција на кандидат за државен службеник се состои од административна селекција, испит за државен службеник, психолошки тест, тест за интегритет и интервју.

     
(2) Административната селекција се состои од проверка на внесените податоци во пријавата за вработување со условите утврдени во јавниот оглас.

     (3)
Испитот за државен службеник се состои од општ и практичен дел.

     (4)
Психолошкиот тест со кој се проверуваат социјалните способности на кандидатот  за извршување на работите и задачите во државната служба се состои од меѓународно признати психолошки тестови.

     (5)
 Тестот за интегритет со кој се проверуваат етичките и моралните вредности на кандидатот, се состои од:


- тест кој се спроведува во писмена форма и анонимно, врз основа на стандардно утврдена листа на прашања и 


- устен ден кој подразбира проверка на знаењата на кандидатот  и можноста за изразување, елоквенција и разбирање на значењето на државната служба преку давање на одговори на прашањата од општа култура.

    (6) Агенцијата издава потврда за положен испит за државен службеник, која има важност од две години, сметано од денот на полагањето на испитот.

    (7) За спроведување на психолошкиот тест и тестот за интегритет Агенцијата ангажира стручни лица од независна и целосно акредитирана професионална институција, а психолошкиот тест се спроведува врз основа на меѓународно признати психолошки тестови.

    (8) Начинот на селектирање и вработување на државните службеници го пропишува министерот за информатичко општество и администрација (во натамошниот текст: министерот).
Член 17-а

    (1)
Секретарот односно функционерот кој раководи со органот од членот 3 став (2) на овој закон каде што не се именува секретар, во рок од три дена по добивањето на ранг-листата од членот 17 став (5) на овој закон, е должен да изврши избор на кандидат.

    (2)
Избраниот кандидат во рок од пет дена од денот на приемот на известувањето за извршениот избор на кандидат е должен да достави докази за исполнување на општите и посебните услови од членот 13 ставови (2) и (3) на овој закон до органот од членот 3 став (2) на овој закон.

    (3)
Доказот за исполнетоста на условот од членот 13 став (2) алинеја 4 на овој закон, во рок од пет дена од денот на донесувањето на одлуката за избор на кандидат го обезбедува органот од членот 3 став (2) на овој закон.

    (4)
Ако избраниот кандидат не ги исполнува општите и посебните услови од членот 13 ставови (2) и (3) на овој закон, постапката од ставовите (1), (2) и (3) на овој член се повторува за следните двајца кандидати од ранг-листата.

    (5)
Ако и следните двајца кандидати не ги исполнуваат условите, постапката за вработување на државен службеник се повторува.

    (6)
Ако во рокот од ставот (1) на овој член секретарот, односно функционерот кој раководи со органот каде што не се именува секретар, не изврши избор на кандидат кој ги исполнува условите од членот 13 ставови (2) и (3) на овој закон, нова постапка за вработување на државен службеник на истото работно место не може да се спроведе пред истекот на шест месеца од денот на истекот на рокот од ставот (1) на овој член.

    (7)
Одлуката за избор на државен службеник се објавува на веб страницата и огласната табла на Агенцијата за администрација.

    (8)
Против одлуката за избор од ставот (1) на овој член незадоволниот кандидат има право на жалба до Агенцијата,  во рок од осум дена од денот на објавувањето на одлуката на веб страницата и на огласната табла на Агенцијата за администрација.

    (9)
Агенцијата одлучува во рок од осум дена од денот на приемот на жалбата.

    (10)
Жалбата го одлага извршувањето на одлуката.

    (11)
Против одлуката на Агенцијата  незадоволниот кандидат има право на тужба пред надлежниот суд во рок од 15 дена од денот на приемот на одлуката.

    (12)
По завршувањето на постапката за избор, секретарот, односно функционерот кој раководи со органот каде што не се именува секретар, донесува решение за вработување на пробна работа.

Член 17-б

    (1)
Лицето кое за прв пат се вработува како државен службеник по завршување на пробната работа и стекнување на статус на државен службеник, пред секретарот, односно функционерот кој раководи со органот од членот 3 став (2) на овој закон, во кој не се именува секретар, дава и потпишува заклетва со следниов текст: „Се колнам дека во својата работа ќе ги почитувам Уставот и законите на Република Македонија и ќе ја вршам својата должност во согласност со Етичкиот кодекс за државните службеници“.

    (2)
Потпишаната заклетва се чува во работното досие на државниот службеник.

    (3)
Ако државниот службеник одбие да ја даде или потпише заклетвата од ставот (1) на овој член, решението за вработување е ништовно.

    (4)
При врачувањето на решението за вработување и примерокот од заклетвата, на државниот службеник задолжително му се врачува и примерок од Етичкиот кодекс за државните службеници и извадок од правилникот за систематизација на работните места со описот од неговото работно место.

Член 17-к

(1) Избраниот кандидат за државен службеник, односно избраниот државен службеник кој се вработува на работно место во повисоко звање од претходно стекнатото, пробната работа ја извршува на работното место на кое е распореден и се оспособува за самостојно извршување на работата, при што му се обезбедува обука за оспособување за извршување на работа на конкретно работно место.

(2) Работата на избраниот кандидат за државен службеник, односно избраниот државен службеник од ставот (1) на овој член ја следи и оценува непосредно предпоставениот државен службеник, односно секретарот или државниот секретар за државните службеници со звање државен советник и раководител на сектор (во натамошниот текст: ментор).

(3) Секретарот или државниот секретар, односно функционерот кој раководи со органот од членот 3 став (2) на овој закон формира Комисија за полагање на стручен испит.

(4) Избраниот кандидат, односно избраниот државен службеник од ставот (1) на овој член го полага стручниот испит во рок од 15 дена пред истекот на времетраењето на пробната работа.

(5) Начинот на спроведување на пробната работа, полагањето на стручниот испит и начинот на оценување ги пропишува министерот.

Член 70

(1) Секретарот, односно функционерот кој раководи со органот од член 3 став   (2) на овој закон во кој не се именува секретар формира Комисија за водење на дисциплинска постапка за дисциплински престап (во натамошниот текст: Комисија), во рок од осум дена од денот на поднесување на предлогот за покренување на дисциплинска постапка.  

(2) Комисијата од став (1) на овој член е составена од три члена и тоа еден раководен државен службеник, двајца државни службеници, од кои еден со звање од истата група на звања како и државниот службеник против кого се води дисциплинската постапка. Членовите на Комисијата имаат заменици.

(3) По исклучок, во органите од член 3 став (2) на овој закон во кои нема раководни државни службеници, Комисијата од став (1) на овој член ја сочинуваат двајца државни службеници од органот и еден член од Агенцијата.

(4) Комисијата од став (1) на овој член, по спроведената дисциплинска постапка му предлага соодветна дисциплинска мерка на секретарот, односно функционерот кој раководи со органот од член 3 став (2) на овој закон во кој не се именува секретар.

(5) Ако Комисијата од став (1) на овој член утврди дека државниот службеник не е  одговорен или не се исполнети условите за донесување решение за изрекување на дисциплинска мерка, му предлага  на секретарот, односно функционерот кој раководи со органот од член 3 став (2) на овој закон во кој не се именува секретар, да го отфрли предлогот, односно да ја запре постапката.

(6) Секретарот, односно функционерот кој раководи со органот од член 3 став (2) на овој закон во кој не се именува секретар, врз основа на предлогот на Комисијата, донесува решение за изрекување на дисциплинска мерка, односно за отфрлање на предлогот, односно за запирање на постапката. 

(7) Решението за изрекување на дисциплинска мерка се врачува лично на државниот службеник, по правило во работните простории на органот од член 3 став (2) на овој закон во кој државниот службеник работи, односно на адреса на живеалиштето односно престојувалиштето од кое државниот службеник секојдневно доаѓа на работа. 

(8) Ако државниот службеник не може да се пронајде на адресата на живеалиштето, односно престојувалиштето или ако го одбие врачувањето, решението се објавува на огласната табла во органот од член 3 став (2) на овој закон. По изминувањето на три работни дена од денот на објавувањето на огласната табла се смета дека врачувањето е извршено.   

(9) Дисциплинската постапка завршува во рок од 60 дена, сметано од денот на донесување на решение за формирање на Комисијата од  став (1) на овој член. 
     (10) Дисциплинска постапка против државен службеник за дисциплински престап од членот 68 став (1) точки 18 и 19 на овој закон завршува во рок од 15 дена од денот на донесувањето на решението за формирање на Комисијата од ставот (1) на овој член.

Член 78

(1) Оценувањето на државните службеници го врши непосредно претпоставениот раководен државен службеник. 

(2) По исклучок, во органите од член 3 став (2) на овој закон во кои нема раководни државни службеници, оценувањето го врши непосредно повисокиот раководен службеник или функционерот кој раководи со органот.
(3) Оценувањето на државните службеници кои во текот на шестте месеци за кои се врши оценувањето се вработиле во друг орган од член 3 став (2) на овој закон, врз основа на членовите 17-ж и 17-з на овој закон или се распоредени на друго работно место во органот, го врши новиот непосредно претпоставен раководен службеник, врз основа на писмен извештај од претходниот непосредно претпоставен раководен службеник.

(4) Доколку непосредно претпоставениот раководен службеник во текот на шестте месеци за кои се врши оценувањето го промени работното место или во случај да му престане вработувањето, оценувањето на државните службеници со кои раководел го врши новиот непосредно претпоставен раководен службеник, врз основа на писмен извештај што претходниот непосредно претпоставен раководен службеник задолжително го изготвува.

(5) Содржината на извештаите од ставовите (3) и (4) на овој член ја пропишува министерот од ставот (6) на овој член.
     (6) Начинот и постапката за оценување на државните службеници се утврдува со акт на Агенцијата. 
Член 79-а

(1) Раководниот службеник кој го врши оценувањето е должен да го запознае непосредно претпоставениот раководен службеник, односно функционерот кој раководи со органот,  за извршеното оценување.

(2) Органот од член 3 став (2) на овој закон е должен да достави извештај за извршените оценувања до Агенцијата најдоцна еден месец по истекот на рокот од член 77 став (1) на овој закон.

(3) Врз основа на извештајот од став (2) на овој член, Агенцијата може да побара од органот од член 3 став (2) на овој закон повторно да го спроведе оценувањето за дел или за сите државни службеници, доколку оцени дека резултатите од оценувањето се неконзистентни, некомплетни, или дека постапката за оценување не е спроведена согласно одредбите од овој закон.

(4) Содржината на извештајот од став (2) на овој член се утврдува со актот на Агенцијата од членот 78 став (6) на овој закон. 
Член 81-г 

На државниот службеник му престанува вработувањето и во случаите ако:

- неоправдано отсуствува од работа најмалку три дена последователно во еден месец,
· биде оценет со оцена „не задоволува" два пати последователно или во последните пет години најмалку три пати,
· се утврди дека при вработувањето премолчил или дал невистинити податоци во однос на општите и посебните услови за вработување,
· во рок од 15 дена не се врати на работа по завршувањето на стручното оспособување или усовршување согласно членот 24-а на овој закон и

· органот на државната управа, надлежен за инспекцијата на администрацијата, во рок од една година утврди дека државниот службеник е вработен спротивно на одредбите на овој закон.

Член 82-и

     (1)
Државниот инспекторат за администрација врши надзор над спроведувањето на овој закон и прописите донесени врз основа на овој закон во органите од членот 3 став (2) на овој закон.

     (2) Надзорот од ставот (1) го вршат инспектори.


     (3) Инспекторот ги има овластувањата утврдени во Законот за инспекциски надзор.
Член 82-љ

(1) Државниот инспекторат за администрација за спроведениот надзор во тековната година, најдоцна до 31 јануари, донесува годишен извештај од членот 7 став (2) на овој закон.

     (2)
Годишниот извештај од ставот (1) на овој член е составен дел на Извештајот за работа на Државниот инспекторат за администрација за претходната година.

     (3)
Содржината на извештајот од ставот (1) на овој член ја пропишува министерот.

